
Borgarráð

       

Uppgreiðsla eigendaláns hjá Lánasjóði sveitarfélaga

Lagt er til að borgarráð veiti fjármálastjóra heimild til að greiða upp eftirstöðvar eigendaláns 
borgarsjóðs hjá Lánasjóði sveitarfélaga, að fjárhæð 200.179.211 kr., samhliða greiðslu á 
afborgun lánsins þann 1.3.2018. 

Greinargerð:

Lánið sem um ræðir var tekið í lok árs 2009 og var þá 1.000 m.kr. Það er með jöfnum 
afborgunum tvisvar sinnum á ári og var upphaflega til 10 ára. Lokagjalddagi er 2.9.2019 og 
því eru þrír gjalddaga ógreiddir eftir 1.3.2018. Það má greiða upp lánið án álags samhliða 
greiðslu gjalddaga, því er einungis tækifæri til að greiða upp lánið tvisvar sinnum á ári.

Vaxtakjör lánsins hljóða upp á breytilega verðtryggða vexti sem eru núna 2,65%. Að teknu 
tilliti til verðbólgu eru því nafnvextir lánsins um 5,11% en ársverðbólga er nú um 2,4% og 
blikur á lofti um að hún muni aukast á næstu misserum. Þetta þýðir að nafnvextir lánsins eru 
bæði hærri en þeir vextir sem Reykjavíkurborg getur ávaxtað fjármunum á til skamms tíma, 
sem eru á bilinu 3,70% til 4,30%, og vextir yfirdráttarheimildar Reykjavíkurborgar hjá 
Íslandsbanka, sem eru nú 5,05%. Þá greiðir borgin einnig fjármagnstekjuskatt af vaxtatekjum 
sem lækkar nafnvexti skammtímaávöxtunar í 2,89% til 3,35%.

Ábatagreining

Við greiningu á ábata af uppgreiðslu lánsins var stillt upp 4 einföldum sviðsmyndum. 
Grunnsviðsmyndin sýnir óbreytt ástand þar sem verðbólga er áfram 2,4% út lánstímann og 
vextir eru óbreyttir. Í kjölfarið var einnig stillt upp sviðsmynd þar ástandið var óbreytt en 
betri ávöxtun fékkst á laust fé borgarsjóðs. Átt var við verðbólgu í seinni tveimur 
sviðsmyndum en í annari var gert ráð fyrir aukinni verðbólgu sem smitar út í yfirdráttar- og 
innlánsvexti á meðan hin sýnir mjög lága verðbólgu. Líkt og sjá má á töflunum hér að neðan 
er ávallt ábati af því að greiða upp lánið en hann er á bilinu 3,0 til 4,5 milljónir króna.



Áhættumat

Hér að neðan má sjá sjóðstreymisáætlun út árið 2018 þar sem gert hefur verið ráð fyrir 
uppgreiðslu lánsins en eins og sjá má á henni þá ógnar sú uppgreiðsla ekki sjóðstöðu 
borgarsjóðs. Á tímabilinu er áætlað að borgarsjóður þurfi einungis að nýta yfirdrátt í 28 daga 
og aðeins eitt tilvik þar sem nýting yfirdráttar er bein afleiðing af uppgreiðslunni. 
Yfirdráttarheimild borgarsjóðs er 6.000 m.kr. og er nýtingin á þeirri heimild mest 39% í einn 
dag frá 1. mars 2018 til 31. desember 2018 en yfir þessa 28 daga þar sem yfirdráttarheimildin 
er nýtt er nýting hennar að jafnaði 16,8%. Þessu til viðbótar er rétt að nefna verðbréfasafn 
sem Reykjavíkurborg á en það er um 6.005 m.kr. að stærð þann 15.2.2018 og er hægt að 
innleysa fjármuni þar með tveggja daga fyrirvara gerist þess þörf. Þá liggur fyrir að 
Reykjavíkurborg getur tekið að nýju eigendalán hjá Lánasjóði sveitarfélaga á jafnhagstæðum 
kjörum. Það ætti því að vera ljóst að uppgreiðsla þessa láns að fjárhæð 200 m.kr. ógnar ekki 
greiðsluhæfi borgarsjóðs. 

